
MUSTAQILLIK-ULUG‘ NE’MAT

BIR BO‘LSAK – YAGONA XALQMIZ,  BIRLASHSAK – VATANMIZ!BIR BO‘LSAK – YAGONA XALQMIZ,  BIRLASHSAK – VATANMIZ!

IZCHIL 
RIVOJLANISH 

YO‘LIDAN

Markaziy kon boshqarmasiga 
qarashli Temir yo‘l  transporti 
boshqarmasida yangi temir 
yo‘llar qurish, mavjud liniyalarni 
rekonstruksiya, yuk hamda 
yo‘lovchi tashish transportini 
modernizatsiya qilish yuzasidan 
qator loyihalar amalga 
oshirilmoqda.

Ishlab chiqarish xarajatlarini kamaytirish maq-
sadida uch kilometr masofada yangi temir yo‘l izi 
yotqizilib, “Sharqiy Muruntov” stansiyasi ishga tu-
shirildi. Natijada ilgari 2-gidrometallurgiya zavodi-
ga shag‘al Zarafshon shahridan tashilgan bo‘lsa, 
ayni paytda Besopan sanoat maydoni “Sharqiy 
Muruntov” stansiyasidan tashib berilmoqda. Ta-
shish masofasining sezilarli  qisqarganligi bois, 
2024-yilning yetti  oyida 3,9 milliard so‘mdan or-
tiq mablag‘ni iqtisod qilishga erishildi. Bunda, 
TYTB boshlig‘i H.Vohidov, boshqarmaning yo‘l 
xizmati boshlig‘i S.Islamov, uchastka boshliqlari 
A.Amrullayev, J.Shodiyevlar rahbarligida faoliyat 
ko‘rsatayotgan ishchi-xodimlardan iborat ahil ja-
moaning fidokorona mehnati mujassamdir.

Hozirgi kunda Temir yo‘l transporti boshqarmasi 
jamoasi tomonidan 12-temir yo‘l izida rekonstruk-
siya ishlar bajarilmoqda. Bu ishlari noyabr oyida 
yakunlanib, qo‘shimcha 2 ming 250 metr uzunlik-
da yangi temir yo‘l izi yotqiziladi. Bu esa 3-relsol-
di ma’dan yuklash uzelidan “Oltinni uyumda erit-
maga o‘tkazish sexi” koniga yiliga 12 million ton-
na miqdorda ma’dan tashib berish imkonini beradi. 
Temir yo‘l transporti boshqarmasida amalga oshi-
rilayotgan islohotlar kombinat iqtisodiy qudratini 
mustahkamlashga xizmat qilishi bilan alohida aha-
miyatlidir.

Nodir TURDIYEV,
TYTB yonilg‘i-energetika resurslarini moni-

toring qilish byurosi boshlig‘i.

Buyuk va bebaho ne’mat – mustaqillikning milliy 
taraqqiyotimiz, bugungi va kelgusi avlodlar taqdiri, kelajagi 
uchun beqiyos ahamiyati yillar o‘tishi bilan tobora ortib 
bormoqda. Mustaqillik xalqimizning milliy manfaatlarini, 
tinch va osuda hayotini ta’minlash, mamlakatimizning 
xalqaro miqyosdagi obro‘-e’tiborini yuksaltirishning 
mustahkam poydevoridir.

Biz uchun haqiqatan ham eng ulug‘, 
eng aziz ayyom tarixan qisqa davrda 
bosib o‘tgan murakkab, shu bilan birga, 
sharafli yo‘limizni, amalga oshirgan keng 
ko‘lamli islohotlarimiz samarasini, qo‘l-
ga kiritgan ulkan marra hamda yutuqla-
rimizni sarhisob qilish, oldimizga qo‘ygan 
maqsad – eng taraqqiy topgan davlatlar 
qatoriga kirish borasidagi ustuvor vazi-
falarni belgilab olishda, hech shubhasiz, 
muhim ahamiyat kasb etadi.

Mamlakatimiz tarixida yangi sahifa 
ochgan O‘zbekistonimiz mustaqilligining 
33 yilligini munosib kutib olar ekanmiz, 
o‘tgan davr mobaynida yurtimizning qi-
yofasi tobora ochilib, go‘zal bo‘lib bo-
rayotganini, shu zaminda yashayotgan 

Qadrli hamkasblar!
Sizlarni eng ulug‘, eng aziz bayramimiz – O‘z-

bekiston Respublikasi mustaqilligining 33 yilligi mu-
nosabati bilan qizg‘in tabriklayman. Tom ma’noda 
ulug‘ ne’mat bo‘lgan Istiqlol, uning xalqimiz taqdi-
rida tutgan o‘rni, mustaqillik sharofati tufayli O‘zbe-
kistonni dunyo taniyotgani va e’tirof etayotgani, fu-
qarolarimizning turmushi farovonlashib borayotgani 
haqida hayajon va to‘lqinlanib gapirish, fikr bildirish 
har birimizga cheksiz quvonch, shodlik, qalbimizga 
g‘urur, iftixor bag‘ishlaydi.

Navoiy kon-metallurgiya kombinatining ko‘pming 
kishilik matonatli jamoasi har doimgidek ulug‘ ay-
yomni ulkan zafarlar bilan qarshi olmoqda. Kombi-
nat tomonidan joriy yilning o‘tgan yetti oyida cano-
at mahsulotlari ishlab chiqarish hajmi 50,2 trillion 
so‘mni tashkil qilib, o‘sish sur’ati o‘tgan yilning mos 
davriga nisbatan 106,2 foizga ta’minlandi. Investit-
siya dasturi doirasida 402 million dollar mablag‘lar 
o‘zlashtirilib, o‘tgan davrga nisbatan 1,5 barobarga 
oshdi. Kombinat bo‘linmalarida 172 ta loyiha bo‘yi-
cha ishlab chiqarilgan mahalliylashtirilgan mahsulot 
hajmi 535 milliard so‘mni tashkil qilib, o‘sish sur’ati 
137,5 foizni tashkil etdi. Kombinat sof foydasi 11,1 

trillion so‘mni tashkil etib, prognoz ko‘rsatkich 125,7 
foizga bajarildi. Budjetga 19,1 trillion so‘m miqdo-
rida soliqlar va dividendlar to‘lab berildi. Bu, prog-
nozga nisbatan 500 milliard so‘mga ko‘p demakdir. 

Mustaqillikning beqiyos ahamiyatini barchamiz 
yaxshi bilamiz. Ajdodlarimizning azaliy orzusi bo‘l-
gan Istiqlol bugun davlatchilik va tinchligimiz timso-
li, huquqlarimiz, farovonlik hamda baxtli kelajagimiz 
kafolati bo‘lib kelmoqda.

Bugungi kunda O‘zbekiston brendi ostida ishlab 
chiqarilayotgan “999,9” tamg‘ali oltin jahon bozorida 
o‘zining sifati, raqobatbardoshliligi hamda tannarxi 
nisbatan arzonligi bilan boshqa kompaniyalarniki-
dan ajralib turadi. Kombinatning dunyodagi bosh-
qa oltin qazib oluvchi kompaniyalardan farqi shuki, 
bu yirik korxona geologiya-qidiruv, ma’danni qazib 
olish va qayta ishlashdan tortib, jahon bozori talab-
lariga javob bera oladigan tayyor mahsulotlarni ish-
lab chiqarishgacha bo‘lgan noyob ishlab chiqarish 
tizimiga ega sanoat klasteridir.

Davlatimiz rahbarining 2017-yil 1-martdagi qarori 
bilan tasdiqlangan 2017-2026 yillarda qimmatbaho 
metallar ishlab chiqarishni ko‘paytirish dasturi kor-
xona taraqqiyotida yangi bosqichni boshlab berdi. 
Ushbu dastur asosida keyingi yillarda amalga oshi-
rilgan investitsion loyihalar kombinatning barqaror 
rivojlanishini ta’minlashda keng imkoniyat va is-
tiqbollar yaratdi. Natijada Navoiy kon-metallurgiya 
kombinati oltin ishlab chiqaruvchi kompaniyalar bi-
lan bemalol raqobatlasha oladigan zamonaviy kor-
xonaga aylandi.

2017-2023-yillar mobaynida umumiy qiymati 2,9 
milliard dollar bo‘lgan 23 ta yirik investitsion loyiha 
ishga tushirildi. Buning evaziga kombinatda 2016 
yilga nisbatan ma’dan qazib olish hajmi 2,5 baro-
bar, ma’danni qayta ishlash  1,6 barobar, oltin ishlab 
chiqarish 26 foizga, kumush esa 47 foizga oshdi. 
Oltin ishlab chiqarish hajmini oshirishga qaratilgan 
aniq chora-tadbirlar, yangi ishlab chiqarish quvvat-
lari foydalanishga topshirilishi tufayli kombinat ol-
tin ishlab chiqarish bo‘yicha jahonning TOP-10 ta 
kompaniyalari safida 2016-yildagi yettinchi o‘rindan 
2022-yilda to‘rtinchi o‘ringa ko‘tarildi. Shu yillarda 
15 ming 243 ta yangi ish o‘rni yaratildi. Bu kombi-
nat tarixida keyingi yillarda erishilgan eng katta yu-
tuqdir.

Investitsion loyihalarni jadallashtirish hisobiga 

2017-2026-yillarga mo‘ljallangan dasturni muddati-
dan ikki yil oldin – 2024-yilda yakunlash rejalashtiril-
moqda. Bunda, shak-shubhasiz, korxonada mehnat 
qilayotgan qariyb 50 ming nafarga yaqin muhandis-
texnologlar, ishchi-xodimlarning hissasi bor, albatta.

Ma’lumki, kombinat nafaqat O‘zbekiston, balki 
butun dunyoga sifatli oltin quymalari bilan tanilgan 
ko‘p tarmoqli sanoat korxonasidir. Ayni paytda bu 
yerda qimmatbaho metallar bilan birga, mahalliy-
lashtirilgan va import o‘rnini bosuvchi mahsulotlar, 
jumladan, stanoklar, qurilish materiallari, gidrome-
tallurgiya zavodlari, kon-shaxtalar, texnikalar uchun 
zarur bo‘lgan uskuna, jihoz, metalkonstruksiyalar, 
ehtiyot qismlar ishlab chiqarish tizimli yo‘lga qo‘yil-
gan. 

Navoiy mashinasozlik zavodida ishlab chiqarila-
yotgan 15 ming turdan ortiq mahalliylashtirilgan va 
import o‘rnini bosuvchi mahsulotlarning 97 foizi bu-
gun kombinat ehtiyojiga yo‘naltirilmoqda. 

Korxonamiz faoliyatida investitsion loyihalar mu-
him o‘rin egallaydi. Bu boradagi ishlar joriy yilda 

ham davom etmoqda. Jumladan, 2024-yilda Inves-
titsiya dasturi doirasida umumiy qiymati 1 milliard 
AQSh dollari bo‘lgan 11 ta loyiha amalga oshirilishi 
rejalashtirilgan. 

Qutlug‘ bayram arafasida O‘zbekiston Res-
publikasi Prezidentining O‘zbekiston Respublika-
si mustaqilligining 33 yilligi munosabati bilan dav-
lat xizmatchilari hamda ishlab chiqarish va ijtimo-
iy sohalar xodimlaridan bir guruhini mukofotlash 
to‘g‘risidagi farmoni e’lon qilindi. Farmonga muvo-
fiq, korxonamiz vakillari – “Navoiy kon-metallurgiya 
kombinati” aksiyadorlik jamiyati bosh geologi Ser-
gey Vyacheslavovich Rudnev “O‘zbekiston Res-
publikasida xizmat ko‘rsatgan geolog” faxriy unvo-
ni, 2-gidrometallurgiya zavodi apparatchisi Qayu-
mov Abduvali Tojiyevich “Mehnat shuhrati” ordeni, 
“Muruntog‘” transport sexi avtosamosval haydov-
chisi Norov Zokir Shomonovich “Shuhrat” medali, 
shuningdek “Farhod” madaniyat saroyi direktorining 
o‘rinbosari, xonanda Davronov Sherzod Ravshano-
vich “Do‘stlik” ordeni bilan taqdirlandilar. Yuksak 

davlat mukofotlariga sazovor bo‘lgan hamkasblari-
mizni qo‘shaloq shodiyona munosabati bilan qizg‘in 
muborakbod etamiz.

Aziz hamkasblar!
Mustaqilligimizning 33 yilligi bayrami arafasida 

yutuqlarimizni sarhisob qilish barobarida yanada 
yuksak marralarni belgilab olganligimizni, bu Na-
voiy kon-metallurgiya kombinatida 2024-2030-yillar 
uchun strategik rivojlantirish dasturida o‘z ifodasini 
topganligini ham ta’kidlab o‘tmoqchiman. Dasturga 
muvofiq, 2030-yilda asosiy mahsulot ishlab chiqa-
rishni 37 foizga oshirish mo‘ljallangan. Demakki, 
ishlab chiqarish sur’atini yanada oshirishimiz, har 
bir uchastkada qat’iy intizom, yuksak samaradorlik-
ka erishishimiz talab etiladi. Ana shunday maqsad-
lar yo‘lida sizlarga kuch-g‘ayrat, xonadonlaringizga 
farovonlik, qut-baraka tilayman!

Mustaqillik bayrami barchamizga mubork 
bo‘lsin!

insonlarning kayfiyati, bugungi hayot-
dan roziligini, ertangi kunga ishonchini 
yaqqol ko‘rishimiz mumkin. Bu borada 
barcha sohalarda amalga oshirayotgan 
keng ko‘lamli ishlarimiz, qurilish, ishlab 
chiqarish, xizmat ko‘rsatish, ilm-ma’rifat, 
tibbiyot va boshqa sohalarda erishayot-
gan salmoqli yutuqlarimizni alohida e’ti-
rof etishimiz kerak.

Markaziy kon boshqarmasi jamoasi 
ham bu yilgi Istiqlol bayramini ulkan yu-
tuqlarga erishgan holda, yorug‘ yuz bi-
lan qarshi olmoqda. Mustaqilligimizning 
o‘ttiz uch yilligi arafasida Markaziy kon 
boshqarmasining 60 yilligi, 2-gidrome-
tallurgiya zavodi va Tashqi suv ta’mino-
ti birlashgan energoxizmatining 55 yilligi 

nishonlandi. Boshqarmamiz tomonidan 
erishilgan ijobiy ko‘rsatkichlar, albatta, 
mehnatkash jamoamizning halol va sa-
marali mehnati mahsulidir.

Mustaqillik davrida Qizilqum kenglik-
lari haqiqiy qurilish-bunyodkorlik may-
doniga aylandi. Birgina, metallurgiya sa-
noati misolida olib qaraydigan bo‘lsak, 
bu yillar kon boshqarmasi tarixida yuksa-
lish pallasi bo‘ldi. Jumladan, yillik ishlab 
chiqarish quvvati 33 mln tonnani tashkil 
etuvchi 5 va 7-gidrometallurgiya zavod-
lari barpo etildi hamda 2-gidrometallurgi-
ya zavodining quvvati 12 million tonna-
ga oshirildi. Buning natijasida Markaziy 
kon boshqarmasida qariyb 9,7 mingta 
yangi ish o‘rni yaratildi. Ma’danni qayta 
ishlash rejasining bajarilishi 2022-yilda 
101,2; 2023 yilda 100,5; va 2024 yilning 
7 oyida 101,6 foizni tashkil etdi. Qimmat-
baho metallarni ishlab chiqarish 2022-yil-
da 100; 2023 yilda 100,3; 2024 yilning 
7 oyida esa 102,5 foizga bajarildi. Tog‘ 
jinslarini qayta ishlash va nodir metallar-
ni ishlab chiqarish hajmi yildan-yilga ort-
moqda.

Investitsiya dasturi kombinat rivojlani-
shining asosiy omillaridan biri bo‘lmoq-
da. Istiqbolli loyihalar bosqichma-bos-
qich tatbiq etilgani ishlab chiqarish haj-
mi, ish o‘rinlarini oshirishga mustahkam 
zamin yaratdi hamda bo‘linmalar ishlab 
chiqarish sur’atini yanada oshirib yubor-
di. Bu kabi muvaffaqiyatli odimlarni Mar-
kaziy kon boshqarmasi misolida yaqqol 
ko‘rish mumkin.

Kombinat bo‘yicha joriy yilda amal-
ga oshirilishi ko‘zda tutilgan 1 milliard 
AQSh dollarlik qiymatga ega 11 ta loyi-
haning katta qismi, 319,1 million AQSh 
dollar bo‘lgan 8 ta investitsion loyiha kon 
boshqarmamiz hissasiga to‘g‘ri kelayot-
gani ishlar ko‘lami qanchalik keng eka-
nidan dalolat beryapti. Bu yo‘nalishdagi 

ishlar to‘g‘ri tashkil etilib, aniq reja-jadval 
asosida olib borilyapti. Joriy yilning birin-
chi yarim yilligida belgilangan reja 102 
foizga bajarilib, 182,1 million AQSh dol-
larlik kapital qo‘yilmalarni o‘zlashtirishga 
erishildi. “Yo‘l transporti va muhandislik-
kommunikatsion infratuzilmasi” hamda 
“Markaziy kon boshqarmasi obyektlari-
da quyosh fotoelektr stansiyalarini qu-
rish” loyihalari doirasida tegishli obyekt-
lar foydalanishga topshirildi. Bu stansiya-
larni qurishdan maqsad, ishlab chiqarish 
obyektlarida 2,35 million kVt soat elektr 
energiyasini iqtisod qilinishiga erishish-
dir.

Ayni paytda qurilishning manzilli das-
turi doirasida “Muruntov” konida Shi-
moliy-sharqiy davriy oqim texnologiya-
si majmuasi hamda 3-sonli konveyyer 
liniyasini kengaytirish ishlari olib boril-
moqda. Shimoliy-sharqiy davriy oqim 
texnologiyasi majmuasida tog‘ jinslarini 
tashish liniyasini kengaytirishga 104,4 
milliard so‘m mablag‘ sarflanadi. Hozir-
da yangi konveyyer, elektr liniyalari, qo‘-
shimcha ag‘darma maydonini qurish, 
ag‘darma konveyyer liniyasini 1,1 ming 
metrga uzaytirish va boshqa yo‘nalish-
larda ishlar davom etmoqda. Mazkur 
loyihaning to‘liq quvvatda ishga tushiri-
lishi kelgusida tog‘ jinslarini tashish haj-
mini yiliga 15 million kubometrga oshira-
di. Xuddi shunday 2-konveyyer liniyasini 
kengaytirish uchun 194,4 milliard so‘m 
mablag‘ ajratilgan bo‘lib, shu davrga qa-
dar foydalanishda bo‘lgan 3003 metrlik li-
niyaga qo‘shimcha tarzda ming metrdan 
ziyod yangi liniya quriladi. Loyihaning to‘-
liq amalga oshirilishi yiliga 15 million ku-
bometr tog‘ jinslarini tashish imkonini be-
radi. Bu kabi konveyyer liniyalari, ya’ni, 
lenta orqali tashish mexanizmi eng qu-
lay, samarali va tejamkor ekani amalda 
isbotlangan.

Yil yakuniga qadar “Oltinni uyumda 
eritmaga o‘tkazish sexi” konida ma’dan 
omborini qurish”, “Balpantov” va “Tom-
dibuloq” konlari negizida qazib olish 
kar’erlarni qurish”, “Turbay” konlarini 
o‘zlashtirish uchun qazib olish va qayta 
ishlash quvvatlarini kengaytirish”, “Shar-
qiy Muruntov” ohaktosh konida mayda-
lash-saralash zavodi va kar’er qurish”, 
“Muruntov” koni ishchi-xodimlari uchun 
maishiy kompleks qurilishi” va “Besso-
pan” hududidagi H-sonli harbiy qismda 
250 o‘rinli klub qurilishi” kabi loyihalarni 
foydalanishga topshirish mo‘ljallangan. 
Mazkur loyihalar to‘liq quvvatda foyda-
lanishga topshirilgach, “OUEO‘S” konida 
ma’danni qayta ishlash hajmi yiliga 14 
million tonnaga yetkaziladi. “Balpantov” 
va “Tomdibuloq” konlaridan yiliga 3 milli-
on tonna ma’dan, “Turbay” konidan yiliga 
2 million tonna tog‘ jinslari qazib olinadi 
hamda yangi ish o‘rinlari yaratilishiga za-
min bo‘ladi.

Kon boshqarmasining istiqbolini ko‘z-
lab, “Muruntov” konining 5-navbati”, 
“Amudaryo-Zarafshon suv quvurining 
3-liniyasini qurish va nasos stansiyalarini 
rekonstruksiya qilish”, “2-GMZ va 7-GMZ 
chiqindilarini birgalikda saqlash uchun 
2-GMZ chiqindi omborini kengaytirish 
va rekonstruksiya qilish” singari loyihalar 
bo‘yicha ham ishlar rejaga muvofiq baja-
rilmoqda. Bu ishlarni amalga oshirishda 
kon boshqarmamizning sohada katta taj-
riba to‘plagan kapital qurilish bo‘limi, quri-
lish direksiyasi, ta’mirlash-qurilish uchast-
kasi jamoalari faol ishtirok etib kelmoqda. 
Ular muhim investitsion obyektlarni o‘z 
vaqtida va sifatli qurib bitkazish yo‘lida 
astoydil mehnat qilib, kombinat yutuqlari-
ga arzigulik hissa qo‘shmoqdalar.

Zafar SHARIPOV,
Markaziy kon boshqarmasi bosh 

muhandisi.

ISHLAB CHIQARISH KENGAYMOQDA

QUVONCHLI YUTUQLAR BILANQUVONCHLI YUTUQLAR BILAN

MUHIM VAZIFALAR MUHIM VAZIFALAR 
MAS’ULIYAT YUKLAYDIMAS’ULIYAT YUKLAYDI

O‘zbekiston Respublikasi mustaqilligining 33 yilligigaO‘zbekiston Respublikasi mustaqilligining 33 yilligiga

Shimoliy kon boshqarmasi jamoasi mamlakatimiz iqtisodiy 
salohiyati yuksalishiga ulkan hissa qo‘shib kelmoqda. Yil 
boshidan buyon kon boshqarmasi tomonidan 4 trillion 69 milliard 
so‘mlik yalpi mahsulot ishlab chiqarildi. Bu, o‘tgan yilning mos 
davriga nisbatan 119,4 foiz o‘sish sur’atini hamda korxonaning 4,1 
milliard so‘m foyda bilan chiqishini ta’minladi.

“Qizilqum” kon boshqarmasi “Navoiy kon-metallurgiya kombinati” aksiyadorlik 
jamiyatining yirik va ko‘p tarmoqli bo‘linmalaridan biri bo‘lib, korxonada oltin, 
temir kuporosi, suyuq natriy silikati kabi iqtisodiyot va sanoatimiz rivojida muhim 
ahamiyatga ega bo‘lgan mahsulotlar ishlab chiqariladi.

     
XabarlarXabarlar

marksheyderlik  xizmatini marksheyderlik  xizmatini 
yangi bosqichga olib yangi bosqichga olib 

chiqadichiqadi

viloyat bosqichi g‘oliblari viloyat bosqichi g‘oliblari 
taqdirlanditaqdirlandi

UCHUVCHISIZ 
UCHISH APPARATI

YUGURISH 
MARAFONI 
O‘TKAZILDI

“ENG ULUG‘, ENG 
AZIZ” KO‘RIK 

TANLOVI

“NKMK” AJ marksheyderlik  
xizmati mutaxassislari yaqinda 
ilk bor uchuvchisiz uchish 
apparati yordamida konlarning 
raqamli modelini yaratish uchun 
aerofototasvirga olish usulini 
qo‘lladilar.

O‘zbekiston Respublikasi 
davlat mustaqilligining 33 
yilligi munosabati bilan Navoiy 
shahridagi “Yoshlik” ko‘lida 
“Navoiy kon-metallurgiya 
kombinati” AJ, “Navoiyuran” 
DK, “NKMK jamg‘armasi” DM 
ishchi-xodimlari o‘rtasida 
ommaviy yugurish marafoni 
o‘tkazildi.

Navoiy shahridagi “Yoshlar” 
media markazida “Eng ulug‘, 
eng aziz” respublika ko‘rik- 
tanlovining Navoiy viloyati 
bosqichi g‘oliblarini taqdirlash 
marosimi bo‘lib o‘tdi.

Bu vazifaning sifatli bajarilishini ta’minlash 
maqsadida o‘tgan yili marksheyderlik  xizma-
ti uchun zamonaviy uchuvchisiz uchish apparati 
xarid qilingan edi. Mazkur apparat uchun ruxsat 
beruvchi hujjatlar rasmiylashtirilib, 5 nafar muta-
xassis o‘qitildi.

– Konlarda uchuvchisiz uchish apparatlaridan 
foydalanish dala ishlarini bajarish vaqtini qisqar-
tirish bilan birga, marksheyderlik tasvirlari ma’lu-
motlarining tezkorligi, to‘laqonligi va aniqligini 
oshiradi, – deydi kombinat bosh marksheyde-
ri Sh.Sadinov. – Shuningdek, ushbu zamonaviy 
uskuna konlardagi xavfli hududlarni masofadan 
nazorat qilish hamda joyning raqamli topografik 
rejasi  va raqamli modelini olish imkonini beradi.

Zamonaviy texnologiyalarni o‘zida mujassam 
etgan ushbu innovatsion yechim uni raqamli 
ma’lumotlarni tez, aniq va samarali olish uchun 
noyob vositaga aylantiradi.

A.ZARIPOV.

Bellashuv oldidan ishtirokchilar ikki guruhga, 
ya’ni, erkaklar va ayollar 45 yoshgacha va 45 
yoshdan kattalar guruhlariga saralandi. Shundan 
so‘ng ishchi-xodimlar o‘rtasida sog‘lom turmush 
tarzini keng targ‘ib etish, sportni ommalashtirish 
nazarda tutilgan musobaqaga start berildi.

Erkaklar o‘rtasida 45 yoshgacha guruhida 
“NKMK” AJ “Qizilqum” kon boshqarmasi ish-
chisi R.Aliqulov, 45 yoshdan kattalar guruhida 
“NKMK” AJ “Qizilqum” kon boshqarmasi ishchisi 
J.O‘roqov hamda ayollar o‘rtasida 45 yoshgacha 
guruhida “NKMK jamg‘armasi” DM Tibbiy-sani-
tariya bo‘limi xodimi N.Turniyozova, 45 yoshdan 
kattalar guruhida “NKMK” AJ Markaziy moddiy-
texnik bazasi xodimi D.Rahimovalar g‘oliblikni 
qo‘lga kiritishdi.

Musobaqa so‘nggida NKMK xodimlari kasaba 
uyushmasi Kengashi tomonidan marafon g‘olib-
lari qimmatbaho sovg‘alar bilan taqdirlandi.

“NKMK” AJ Matbuot xizmati.

O‘zbekiston Jurnalistlar uyushmasi Navoiy 
viloyati bo‘limi tomonidan viloyat Axborot va om-
maviy kommunikatsiyalar boshqarmasi, viloyat 
teleradiokompaniyasi, O‘zbekiston Yozuvchilar 
uyushmasi viloyat bo‘limi, “Do‘stlik bayrog‘i” va 
“Знамя дружбы” gazetalari tahririyati hamkorli-
gida o‘tkazilgan “Eng ulug‘, eng aziz” ko‘rik-tanlo-
vining viloyat bosqichiga bu yil 60 nafarga yaqin 
ommaviy axborot vositalari vakillari, yozuvchi va 
shoirlar, dizayner va fotomuxbirlarning 180 dan 
ortiq ijodiy ishlari taqdim etilib, ular hakamlar 
hay’ati a’zolari tomonidan atroflicha ko‘rib chi-
qildi. Ular orasidan 5 ta yo‘nalish bo‘yicha eng 
munosib deb topilgan uchtadan o‘rin kesimida 
15 nafar g‘oliblar aniqlab olindi. Jumladan, ShKB 
axborot-ma’aviyat guruhi xodimi Nafosat Ziyo-
yeva “Internet jurnalistikasi” yo‘nalishi bo‘yicha 
1-o‘rin sohibi bo‘ldi.

Tadbirda g‘oliblarga tashkilotchilar tomonidan 
diplom va qimmatbaho sovg‘alar topshirildi.

Kon boshqarmasida  joriy yilning yetti oyi-
da mahsulot tannarxini 155,3 milliard so‘m 
miqdorida pasaytirish bo‘yicha 82 banddan 
iborat chora-tadbirlar tasdiqlangan bo‘lib, 
amalda yoqilg‘i-moylash mahsulotlari, elektr 
energiyasi, dizel yoqilg‘isining ratsional ish-
latilishi va ishlab chiqarish hajmining oshiri-
lishi hisobiga 162,1 milliard so‘mlik natijaga 
erishildi. “Sharqiy” va “Dovgistov” konlaridan 
tog‘ jinsini qazib olish hajmlari kon ishlarini 
rivojlantirish rejasiga nisbatan 108,2 foizga  
bajarildi.

Kon ishlarini tezkor boshqarish maqsadi-
da “Sharqiy” va “Dovgistov” konlari dispet-
cherlik xonalari zamon talabiga mos ravishda 
yangi zamonaviy kompyuterlar va interaktiv 
displeylar bilan jihozlantirildi. “Adjibugut” ko-
nida sanoat maydoni infratuzilmasi, xodimlar 
uchun dam olish xonalari va 5-sonli AYoQSh 
ishga tushirildi. “Sharqiy va Dovgistov” konla-
rini texnik va texnologik qayta jihozlash” ish-
chi loyihasi doirasida kovshining hajmi 7 ku-
bometr bo‘lgan 2 dona zamonaviy gidravlik 
ekskavator  sotib olindi. 

O‘zbekiston Respublikasi Prezidentining 
2022-yil 28-dekabrdagi PQ-459 va 2024-yil 
22-maydagi PQ-185 qarorlari asosida umu-
miy qiymati 319,8 million AQSh dollari bo‘l-
gan  “Kokpatas va “Dovgistov” konlari oltin 
ma’dan qazib olish III navbati”  investitsiya lo-
yihasining texnik-iqtisodiy asoslanishi doira-
sida intensiv ishlar olib borilmoqda. 3-GMZda 
7-tegirmon ishga tushirildi va yaqin kunlarda 
8-tegirmon ham foydalanishga topshirila-
di. Natijada 3-gidrometallurgiya zavodining 
ma’danni qayta ishlash quvvati yilliga 8 mil-
lion tonnadan 10 million tonnaga va kon ish-
larida tog‘ jinslarini qazib olish hajmi 70 milli-
on kubometrdan istiqbolda 100 million kubo-
metrgacha oshirilishi kutilmoqda.

Investitsion loyihalar ahamiyati har bir so-
hada yaqqol sezilmoqda. Buning natijasida 
ishlab chiqarish ko‘lami kengayishi barobari-
da yangi obyektlar qurilib, ishga tushirilyapti. 
“Kokpatas” va “Dovgistov” konlari karyerlarini 
kengaytirish bo‘yicha kapital kon ishlari bosh-

landi. Elektr ta’minotini barqarorlashtirish 
maqsadida “Feruza” podstansiyasida yuqori 
kuchlanishli 4 ta podstansiyani qurish ishla-
ri jadal sur’atlarda bajarilyapti. Ishchi-xodim-
larning turmush darajasini oshirish va ijtimoiy 
sohani rivojlantirish kombinat rahbariyatining 
doimiy e’tiborida. Korxona rivojlanishi bilan 
bir vaqtda yangi ish o‘rinlari, ishchi-xodimlar 
uchun yanada qulay yashash sharoitlari ya-
ratilmoqda.

O‘zbekiston Respublikasi mustaqilligining 
33 yillik bayrami oldidan “Sharqiy” koni sa-
noat maydonida yarim chuqurlashtirilgan, 
15 tonnagacha portlovchi moddalarni saq-
lashga mo‘ljallangan doimiy chiqim ombori, 
3-GMZ hududida kon boshqarmasining mar-
kaziy fizika kimyo va biologik laboratoriyasi-
ning yangi binosi foydalanishga topshiriladi. 
“NKMK” AJda “2023-2025-yillarga mo‘ljal-
langan operatsion samaradorlik dasturi”ga 
muvofiq 3-gidrometallurgiya zavodi bazasi-
da biolaboratoriya tashkil etish yuzasidan 
qaror qabul qilindi. Ushbu laboratoriya nafa-
qat bakteriyalarning konsentratsiyasini o‘rga-
nish, balki faolligini oshirish, ularning ozuqa 
moddalarining sarfini optimallashtirish ham-
da oksidlash jarayonining ko‘rsatkichlarini 
yanada yaxshilash bo‘yicha tadqiqotlarning 
tizimli olib borilishiga yordam beradi. Shu-
ningdek, bayramga sovg‘a sifatida “Shar-
qiy” konida ishchi-xodimlar uchun 250 o‘rinli 
oshxona, “Dovgistov” konida zamonaviy ish-
lab chiqarish o‘quv markazi ishga tushiriladi. 
Quvonchli natijalarga haqiqiy professionallar, 
o‘z kasbining ustalari bo‘lgan tajribali muhan-
dis va malakali mutaxassislarning fidokorona 
mehnati bilan erishilyapti. 

Bu yilgi bayram tantanalari “Bir bo‘lsak - 
xalqmiz, birlashsak-Vatanmiz!” degan ezgu 
g‘oya ostida nishonlanmoqda. Shimoliy kon 
boshqarmasi ahil jamoasi ham ana shunday 
da’vatkorona shiorga amaliy ishlari bilan ja-
vob beryapti.

Naim AMONOV,
Shimoliy kon boshqarmasi direktori.

Kon boshqarmamiz jamoasi aso-
siy iqtisodiy ko‘rsatkichlar bo‘yicha 
rejalarni oshirib bajarib, Mustaqil-
lik bayramini munosib mehnat sov-
g‘alari bilan kutib olyapti. Korxona-
mizda joriy yilning yetti oylik rejalari 
oshirib bajarildi. Ma’dan qazib olish 
– 105,3, ma’danni qayta ishlash 
ko‘rsatkichi – 106, tayyor mahsulot 
ishlab chiqarish rejasi – 107,7 foiz-
ga uddalandi.

Korxonamizda amalga oshirila-
yotgan texnik va texnologik yangila-
nish, foydali qazilmalarni qayta ish-
lash jarayonida innovatsiya g‘oyala-
rining qo‘llanilishi natijasida so‘nggi 
o‘n yilda ma’danni qayta ishlash 450 
foizga, tayyor mahsulot ishlab chiqa-
rish 423 foizga oshirildi.

Kombinatimiz va kon boshqarma-
miz mutaxassislari, ishchi-xodimlari 
“Pistali” konida oltin tarkibli ma’dan-
larni qazib olish va 6-gidrometallur-
giya zavodi qayta ishlash majmuasi-
ni qurish investitsiya loyihasi ijrosini 
ta’minlash yo‘lida keng ko‘lamli ish-
larni amalga oshirdi. 2023-yil 8-iyun 
kuni 6-son gidrometallurgiya zavodi-
mizda ikkita yanchish tegirmonidan 
iborat birinchi blok ishga tushirildi. 
Natijada oksidli oltin tarkibli ma’dan-
larni gravitatsiya-sorbsiya sxemasi 
bo‘yicha qayta ishlash boshlanib, 2 
iyul kuni 6-zavodda katodli oltin ko‘-
rinishidagi birinchi tayyor mahsulot 
olindi. Avgust oyida esa oltin tar-
kibli ma’danlarni yanchish jarayoni 
unumdorligini oshirish maqsadida 
ikkinchi tegirmon bloki foydalanish-
ga topshirildi. Bu, o‘z navbatida reja-
lashtirilgan ishlab chiqarish ko‘rsat-
kichlariga erishish imkonini beryapti. 

Ayni paytda zavodda mavjud 
ma’danlar tayyorlash, yanchish va 
gravitatsiya, jadalli sianlash, sorbsi-
ya va desorbsiya, chiqindilar xo‘ja-
ligi kabi asosiy sexlarda ish maro-
mi ta’minlanyapti. Quvonarli jihati, 
ma’danlarni qayta ishlash jarayoni-
da Nvaoiy mashinasozlik zavodida 
mahalliylashtirilgan yuqori samarali 
uskunalar ishlatilmoqda. “Pistali” ko-
nida tog‘ jinslarni qazib olish rejasi 
muddatidan oldin bajarilib kelayot-
ganligi e’tirofga sazovordir. 2023-yil-
da 10,5 million kubometr tog‘ jinsi 
qazib chiqarilib, reja 209,6 foizga 
bajarilgan bo‘lsa, 2024-yil uchun 
tog‘ jinslarni qazib olish rejasi 15 mil-
lion kubometr, burg‘ilash ishlari reja-
si 933 ming pogon metr etib belgi-

langan. Bugungi kunda konda 1540 
nafar ishchi-xodim faoliyat olib bor-
moqda. 

Korxonamiz avtoparki to‘liq ya-
ngilanganligi ma’dan qazib chiqa-
rish hajmini oshirib borish imkonini 
berayapti. Importni qisqartirish va 
mahalliylashtirilgan mahsulot ishlab 
chiqarishni ko‘paytirish maqsadida 
oxirgi besh yilda kon texnologik us-
kunalarini ta’mirlash sexida karyer 
va shaxta texnikasi uchun import 
o‘rnini bosuvchi 200 turdagi ehtiyot 
qismlar ishlab chiqarildi. Korxona-
mizda energoresurslardan samarali 
foydalanish, innovatsion texnologi-
yalarni qo‘llash hisobiga joriy yilning 
yetti oyida 24,4 milliard so‘mlik iqti-
sodiy tejamkorlikka erishildi.

Hozirda “Qizilqum” kon boshqar-
masida jami 3,7 ming nafardan ortiq 
ishchi-xodim mehnat qilyapti. Jamoa 
a’zolarining 30 foizi korxonaning ish-
lab chiqarish va ijtimoiy faoliyatiga 
munosib hissa qo‘shayotgan yosh 
ishchi-xodimlardir. Kon boshqarma-
mizda nafaqat asosiy ishlab chiqa-
rishni kengaytirish, balki ijtimoiy so-
hani rivojlantirishga ham yetarli e’ti-
bor berilyapti. Masofadagi konlarda 
ishlaydigan ishchilar uchun barcha 
yashash va ishlash sharoitlari yara-
tilgan, bo‘linmalarda obodonlashti-
rish va ko‘kalamzorlashtirish ishla-
ri doimiy ravishda olib borilmoqda. 
Jumladan “Pistali” koni va 6-gidro-
metallurgiya zavodi hududidagi may-
donlarda “Yashil belbog‘lar”, “Yashil 

Seximiz tarixi Navoiy mashinasozlik zavodiga tamal toshi 
ko‘yilgan davr bilan chambarchas bog‘liq. 1963-yilda 
zavod kombinatning ta’mirlash-mexanika sexi sifatida 
foydalanishga topshirilgach, quyma mahsulotlarga 
bo‘lgan ehtiyojni qondirish maqsadida ishga tushirilgan. 
Hozirgi kunga kelib seximiz ishchi-xizmatchilari, 
muhandis-texnik xodimlari Navoiy kon- metallurgiya 
kombinatida olib borilayotgan keng qulamli modernizatsiya 
va yangi korxonalarni qurish uchun zarur bo‘lgan turli 
xil mahsulotlarni o‘z vaqtida yetkazib berish bilan birga, 
mahalliylashtirilgan va import o‘rnini bosuvchi mahsulotlar 
turini ko‘paytirishga ham o‘z hissalarini qo‘shib kelmoqdalar.

Seximizda 8 ming turdagi mahsulot 
ishlab chiqariladi. Yangi loyihalar ama-
liyotga tatbiq etilishi natijasida ishlab 
chiqarish ko‘rsatkichi yildan-yilga oshib 
borayapti. 2012-yilda 18,4 ming ton-
na mahsulot ishlab chiqarilgan bo‘lsa, 
2020-yilda yangi og‘ir qoliplash uchast-
kasi ishga tushirilishi tufayli keng hajm-
li tegirmonlar tayyorlash uchun og‘irligi 
61 tonna bo‘lgan yirik o‘lchamli quyma 
olish hamda boshqa mahsulotlar ish-
lab chiqarish hisobiga bu ko‘rsatkich 
28 ming tonnaga yetkazildi.

2021-yilda seximizda mahsulotlar-
ning 86 turi mahalliylashtirildi va qariyb 
400 milliard so‘mlik 30 ming 623 ton-
na mahsulot tayyorlandi. E’tirofga loyiq 
yana bir jihati shundaki, seximizda ish-
lab chiqarilayotgan quyma detallarimiz 
nafaqat yurtimiz, balki Qozog‘iston, 
Belarus kabi xorijiy davlatlardagi za-
vodlarga ham eksport qilinmoqda.

Korxonamizda ish to‘rt navbatda 

tashkil etilib, buning uchun xodimlar-
ga barcha shart-sharoitlar yaratib be-
rilgan. Jumladan, 2020-yilda 100 nafar 
kishiga mo‘ljallangan yechinish va yu-
vinish xonalari ishga tushirildi. Fidoyi 
xodimlarimizning mehnatdagi yutuqlari 
kombinat rahbariyati tomonidan muno-
sib rag‘batlantirilib kelinmoqda. Mus-
taqillik yillarida jamoamizdan Maxmat-
murat Mallayev, Ravshan Karimovlar 
hamda ushbu satrlar muallifi turli da-
rajadagi “Konchilik shuhrati” ko‘krak 
nishoni bilan taqdirlandik. Ro‘zimurod 
Tursunov “NKMK faxriysi” unvoniga 
sazovor, eritish bo‘linmasi ustasi Elyor 
Xudoynazarov “Eng yosh metallurg” 
tanlovi g‘olibi bo‘ldi.

Bugun ahil jamoamiz marrani ba-
land olib, fidokorona mehnat qilmoqda. 
Sex boshlig‘i o‘rinbosarlari Rasulberdi 
Xudoyberdiyev, Maxmatmurat Malla-
yev, elektrpechda po‘lat erituvchi No-
dir Orziyev, qo‘lda qoliplovchi Nasillo 

Xalilov, metall va qotishmalar erituv-
chisi Ravshan Karimov, termik ishlov 
beruvchi Siroj Haydarov, Shahobid-
din Bozorov, mutaxassis xodimlardan 
Abduvali Xalilov, Zohid Normuradov, 
Lapas Narzullayev, Anis Xudayqulov, 
Komil Jumayev, Shuhrat Nazarov, Ja-
mol Hamroyev, Nodir Tursunov, Umid-
jon Xudoyberdiyev, Faxridin Qurbanov, 
Farhod Cho‘ttiyev, Jo‘rabek Husinovlar 
o‘zlarining boy tajribasi, fidoiyligi, meh-
natsevarligi bilan hamkasblariga o‘rnak 
bo‘lib kelyapti. Ularning ishchi kadrlar-
ni tayyorlashdagi xizmatlarini alohida 
e’tirof etish kerak. Ma’lumki, seximiz-
da qolip yasovchi, po‘lat erituvchi, po‘-
lat quyuvchi, quymalarga texnik ishlov 
beruvchi kabi noyob kasb egalari meh-
nat qilishadi. Bunday kasb sohiblarini 
tarbiyalash esa oson va qisqa fursat-
da amalga oshiriladigan ish emas. Ma-
lakali mutaxassislar iqtidorli yoshlarga 
ustozlik qilayotgani, kasb sirlarini qunt 
bilan o‘rgatayotganligi erishayotgan 
yutuqlarimizning asosiy omillaridan biri 
bo‘lmoqda va seximizda bilimli yoshlar 
safi kengaymoqda.

Ishlab chiqarish quvvatlarini ke-
ngaytirish hisobiga quyma mahsulot-
lari olish ko‘rsatkichini yiliga 32 ming 
tonnaga, 2026-yilgacha esa 40 ming 
tonnaga yetkazishni rejalashtirganmiz. 
Buning uchun qiymati 3 million dollar 
bo‘lgan zamonaviy, samaradorligi yu-
qori, energiyatejamkor asbob-uskuna-
lar xarid qilindi. Shuningdek, zavodimiz 
sharoitida 25 tonnalik pech, zamona-
viy pnevmotransportyorlar va qoliplash 
mashinalari, 25 dona nostandart jihoz-

lar ishlab chiqarilib o‘rnatildi.
Detallarga termik ishlov berish 

uchastkasida yangi termik pechi va 32 
tonnalik ko‘prikli yuk ko‘tarish krani ish-
ga tushirildi. Natijada bu uchastkada 
o‘ta og‘ir va katta gabaritli detallarga 
termik ishlov berish imkoniyati yaratildi. 
Suyuq shisha ishlab chiqarish uskuna-
sining ikkinchi liniyasi o‘rnatildi. O‘tgan 
yili shlaklarni maydalash uchastkasi 
qurib bitkazilib, ish jarayoni uchun za-
rur maxsus texnikalar bilan ta’minlandi.

Rangli quyma uchastkada 2023-yil-
ning ikkinchi yarmida elektr yoy po‘lat 
eritish pechini ko‘chirish va moderni-
zatsiya qilish hisobiga sutkasiga quy-
ma mahsulotlar ishlab chiqarish hajmi-
ni 10-12 tonnadan 20-22 tonnagacha 
yetkazishga erishildi. 2023-yilda qora 
metall parchalarini saqlash va ajratish 

uchastkasi ishga tushirilib, 2 ta chorpo-
yali yuk ko‘tarish krani montaj qilingani 
va temir yo‘l liniyasi tortilganligi bunday 
metallarni yuklash, tushirish, saqlash 
va quymachilik sexiga o‘z vaqtida yet-
kazib berishda qulaylik yaratmoqda.

Seximizda mavjud oltita asosiy ish-
lab chiqarish uchastkalari hamda ikki-
ta xizmat ko‘rsatuvchi bo‘linmalarda 
mehnat qilayotgan ishchi-xodimlar va 
mutaxassislar Istiqlol bayramini ko‘ta-
rinki kayfiyatda kutib olmoqdalar. Joriy 
yilning o‘tgan yetti oyida qariyb 19,9 
ming tonna quyma mahsulotlar tayyor-
lanib, reja oshirib uddalandi. Kelgusida 
bor imkoniyatlardan samarali foydala-
nib, yutuqlarni yanada ko‘paytiramiz.

Zafar BOBODO‘STOV,
Navoiy mashinasozlik zavodi 

quymachilik sexi boshlig‘i.

makon” umummilliy loyihasi doira-
sida 2023-yilning kuzgi va 2024-yil-
ning bahorgi mavsumlarida 23 ming-
ta manzarali daraxtlar va 103 ming 
500 dona butasimon daraxt ko‘chat-
lari o‘tqazildi. Bundan tashqari sme-
na va vaxta asosida ishlaydigan ish-
chi-xodimlar uchun 500 o‘rinlik vaxta 
shaharchasi barpo etildi.

“Qizilqum” kon boshqarmasi bo‘-
linmalarida O‘zbekiston Respublika-
si davlat mustaqilligining o‘ttiz uch 
yilligi munosabati bilan bayram tad-
birlari o‘tkazildi. Kon boshqarmasi 
ishchi-xodimlari o‘rtasida “Bir bo‘l-
sak - yagona xalqmiz, birlashsak - 
Vatanmiz!” shiori ostida ma’naviy-
ma’rifiy tadbirlar va davra suhbatlari, 
tarixiy shaharlarga turistik sayohat-
lar tashkil etildi. Istiqlol bayrami ara-
fasida “Aristantov”, “Qoraqo‘ton”, 
“Pistali” konlari va 6-GMZ ishchi-
xodimlari uchun bayram dasturxoni 
hamda konsert dasturlari tashkil etil-
di. Bayram tadbirlarida ilg‘or ishchi-
xodimlar “Konchilik shuhrati” ko‘krak 
nishoni, “NKMK faxriysi” unvoni va 
kombinat Faxriy yorlig‘i bilan taqdir-
landilar.

Korxonamiz ishchi-xizmatchila-
ri, muhandis-texnik xodimlari bu-
tun kuch va imkoniyatlarini joriy yilni 
yaxshi natijalar bilan yakunlash yo‘li-
da safarbar etaveradilar. 

Avazxon EZOZXONOV,
“Qizilqum” kon boshqarmasi 

direktori.

Janubiy kon boshqarmasi va “Sobirsoy”geotexnologik konining 60 yilligigaJanubiy kon boshqarmasi va “Sobirsoy”geotexnologik konining 60 yilligiga

Inson xotirasi azizInson xotirasi aziz

ZAFARLI TARIX, YORUG‘ ZAFARLI TARIX, YORUG‘ 
KELAJAKKELAJAK

IZLANISH VA INTILISH IZLANISH VA INTILISH 
SAMARASISAMARASI

Navoiy kon-metallurgiya kombinati butun mamlakatimiz faxri. Bugun bu 
gigant korxonaning yurtimiz iqtisodiyotida tutgan o‘rni beqiyos. 60 yoshga 
to‘layotgan kon boshqarmamiz ham uning yetakchi  bo‘linmalaridan biri 
ekanligi bizga hamisha yuksak g‘urur, mas’uliyat bag‘ishlaydi.

Asrlar davomida sukunatda yastanib yotgan bepoyon Ulus-Jom dashtliklari. 
O‘tgan asrning 50-yillariga kelib olimlarning ilmiy-tadqiqotlari hamda 
geologiya-qidiruv ishlari natijasida ushbu hududlarda yer osti boyligi – 
uran zaxirasi borligi aniqlandi. 1964-yilda Ulus-Jom cho‘li dashtu adirlarida 
aniqlangan tabiiy uran zaxiralarini o‘zlashtirish maqsadida Samarqand 
viloyati Nurobod tumanida “Sobirsoy” koni tashkil etilgan edi. 

O‘tgan davr korxonamiz uchun katta tarix bo‘l-
di. Bu pallada qanday ishlar amalga oshirilmadi, 
qanchadan-qancha insonlar bu korxona ravnaqi, 
rivoji yo‘lida jasorat ko‘rsatmadi, kombinatga umri-
ni bag‘ishlamadi, deysiz?! Yaqinlashib kelayotgan 
quvonchli kunlar arafasida kombinatga ulkan meh-
nati singgan faxriylarmiz, faxriy hamkasblarimiz 
xizmatlarini e’tirof etish, bugun ularning ishini da-
vom ettirib kelayotgan avlod yutuqlarini ham aytib 
o‘tish joiz.

Boshqarmaning Samarqand viloyatining Qo‘sh-
rabot, Nurobod, Jizzax viloyatining G‘allaorol tu-
manida joylashgan. “Zarmitan”, “G‘ujumsoy”, 
“Marjonbuloq” konlari, 4-gidrometallurgiya zavodi, 
“Marjonbuloq” oltin ajratish sexi va qolgan 17 ta 
bo‘linmasida ishlab chiqarish jadal sur’atda davom 
etmoqda. Qariyb olti ming nafarga yaqin jamoa 
matonat bilan mehnat qilmoqda. Soha fidoiylari 
mehnati bilan iqtisodiy natijalar, amalga oshirila-
yotgan muhim loyihalar yildan-yilga ortib borayotir.

Taqqoslash uchun aytish mumkinki, konlardan 
2013-yilda 4,8 million kubometr tog‘ jinslari qazib 
olingan bo‘lsa, bu ko‘rsatkich 2023-yilda 7,6 million 
kubometrni tashkil etdi. Buning natijasida o‘tgan  
yili “Zarmitan” konidan 1,2 million, “G‘ujumsoy” ko-
nidan 861 ming, “Marjonbuloq” konidan 483 ming 
tonna ma’dan qazib olindi. Kon boshqarmasi ahil 
jamoasi g‘ayrat-shijoati bilan belgilangan yillik re-
jalar muddatidan oldin ortig‘i bilan bajarilib, yuqori 
o‘sish sur’atiga erishildi. 4-gidrometallurgiya zavo-
dida 2,06 million tonna, “Marjonbuloq” oltin ajratish 
sexida 0,92 million tonna ma’dan qayta ishlandi. 
Bu yil qazib olish va qayta ishlash ko‘rsatkichlarini 
yanada oshirish mo‘ljallangan. Jumladan, mavjud 
konlardan 7,64 million kubometr tog‘ jinslari qazib 
olish, 2,5 million tonna ma’danni qayta ishlash re-
jalashtirilgan. 

E’tibor har qanday insonni faqat oldinga, fidoiy-
likka, sidqidildan mehnat qilishga chorlaydi. Yuk-
sak natijalar, tarixiy o‘zgarishlar odamlar hayoti, 
dunyoqarashi va turmush tarzini tubdan o‘zgartirib 
yubordi.

Birgina Zarkent qo‘rg‘onidagi o‘zgarishlar ana 
shunday g‘amxo‘rliklar namunasidir. Imkoniyatlari 
shahardan qolishmaydigan bu maskan yangi xiz-
mat ko‘rsatish shoxobchalari, ko‘p qavatli uy-joy-
lar hisobiga kengayib, ko‘rkamlashib bormoqda. 
Buni ko‘rib, ich-ichingizdan konchilarga, shu yurt 
odamlariga havasingiz keladi. Ularning mashaq-
qatli mehnatiga tasannolar aytasiz. Eng muhimi, 
odamlar davlatimiz va kombinatimiz qudrati bilan 
hayotida ro‘y berayotgan bunday o‘zgarishlardan 
rozi ekanliklarini ko‘ramiz va bunga cheksiz shuk-
ronalar aytamiz.  

Yaqinda “Zarmitan” koni ishchi-xodimlari man-
faatini ko‘zlab 250 o‘rinli maishiy bino, 80 o‘rin-

li oshxona ham foydalanishga topshirilgani ham-
kasblarimizning ish sharoitlarini yanada yaxshiladi.

Shu kunlarda davom etayotgan, umumiy qiy-
mati 235,6 mln AQSh dollari bo‘lgan “Zarmitan” 
konining quyi gorizontlarini o‘zlashtirish – istiqbol-
li loyihalardan biridir. Bu loyiha, ya’ni, “Skipli” va 
“Bosh” shaxtalarida tik konlarni qurish ishlari Che-
xiya Respublikasining “Mine Construction Allian-
ce s.r.o.” kompaniyasi tomonidan amalga oshiril-
moqda. Bu kompaniya kon-shaxta ishlarini amalga 
oshirish bo‘yicha dunyodagi yetakchi kompaniya-
lardan. O‘zbekiston konchilik tarixida ilk marotaba 
amalga oshirilayotgan bu loyiha mamlakatimiz iqti-
sodiyoti va kombinat rivojida muhim strategik aha-
miyatga ega.

Ayni paytda ushbu qurilish inshootlarida O‘zbe-
kiston Respublikasining turli viloyatlardan kelgan 
400 nafardan ortiq ishchi-xodimlar mehnat qilmoq-
da. Kompaniya “Zarmitan” sanoat maydonida joy-
lashgan 10-shaxtadan +600 m sathdan “0” sathga-
cha bo‘lgan “Ko‘r” shaxta qurilish loyihasida ham 
tender g‘olibi bo‘ldi. Hozirda bu bo‘yicha ham ishlar 
boshlangan. Qurilish ishlari xorijlik mutaxassislar, 
60 nafardan ortiq mahalliy aholi vakillari tomonidan 
olib borilmoqda. 

Bugungi kunga qadar “Skipli” va “Bosh” shaxta-
lari chuqurligi 1000 metrga yetkazilib, zaruriy usku-
nalar bilan jihozlandi. Bunday murakkab loyiha qu-
rilishi va shaxtalarning chuqurligi ming metrga yeti-
shi dunyo konchilik sohasida muhim yangilik bo‘lib, 
Markaziy Osiyoda yagona hisoblanadi. Bu esa o‘z 
navbatida “Zarmitan” sanoat maydonida ma’dan 
qazib olish hajmini yanada oshirishga qo‘shim-
cha imkoniyatlar yaratadi. Mazkur loyiha doirasida 
“Skipli” shaxtaning yillik unumdorligi 1,4 mln. ton-
na oltin tarkibli ma’danni yer ostidan yer yuzasiga-
cha olib chiqishga mo‘ljallangan va u qayta ishlash 
uchun 4-gidrometallurgiya zavodiga yetkazib beri-
ladi. “Bosh” shaxta stvolining asosiy vazifasi ish-
chi-xodimlar va jihozlarni shaxtaga tushirib-chiqa-
rish, shaxtadan yer osti suvlarini yer yuzasiga hay-
dash, shaxtani toza havo oqimi bilan ta’minlash va 
shaxtadan tog‘ jinslarini chiqarish hisoblanadi. Hi-
sob-kitoblarga ko‘ra, har ikkala shaxta joriy yilning 
oxiriga qadar to‘liq foydalanishga topshiriladi.

Yillar shiddat bilan o‘tayotgani rost. Hayotimiz-
da ro‘y berayotgan o‘zgarishlar boshqarmamiz 
jamoasini faqat yangi marralar sari da’vat etyap-
ti. Hamkasblarimiz zimmasiga olgan barcha vazi-
falarni ortig‘i bilan bajarib, Vatanimiz taraqqiyoti, 
kombinatimiz ravnaqiga hissasini qo‘shishda da-
vom etaveradi.

Dildora ATABAYEVA,
JKB Axborot va ma’naviyat-ma’rifat 

guruhi rahbari.

Mazkur kon “Sharq”, “Agron”, “Nurbuloq”, “Ulus” 
kabi kichik uran konlarini o‘zida birlashtirdi. “Sobir-
soy” koni Janubiy kon boshqarmasi tashkil etilishi-
ning asosiy poydevori hisoblanadi.

Dastlab, tabiiy uranni yer osti usulida qazib olish 
nazarda tutilgan bo‘lib, o‘sha yili vertikal stvol va go-
rizontal kon qazib olish majmuasi qurilishi boshlan-
gan. 1966-yilda 1-sonli yer osti koni, 1967-yilning 
kuzida esa 2-sonli yer osti koni ishga tushirilgan. 
1984-yildan boshlab esa uranni to‘liq yer osti ish-
qorlash quduqli tizimi orqali qazib olishga o‘tilgan.

Hozirgi kunda “Sobirsoy” geotexnologik konida 
2, 3, 4, 5, 8-shaxta maydonlarida, “Sharqiy Ag‘ron” 
va “Ingichka” dala maydonlarida tabiiy uranni qa-
zib olish hamda burg‘ilash ishlari olib borilmoqda. 
Bugungi kunda Nurobod hududida zamonaviy, yu-
qori texnologiyali tashkilot – tabiiy uran qazib olish-
ga mo‘ljallagan “Nurobod” ishlab chiqarish maydo-
ni bo‘linmalari joylashgan. “Sobirsoy” koni jamoa-
si mehnati va bosib o‘tgan yo‘l bilan haqli ravishda 
faxrlansa arziydi. Chunki ular mehnatidan yaratila-
yotgan mahsulotlar yurtimiz iqtisodiyotiga xizmat 
qilmoqda.

O‘zbekiston Respublikasi Prezidentining 2022-
yil 14-iyuldagi “2022-2030-yillarda “Navoiyuran” 
davlat korxonasida uranni qazib olish, qayta ish-
lash hajmlarini oshirish hamda uni transformatsiya 
qilish chora-tadbirlari to‘g‘risida”gi qarori asosida 
“Navoiyuran” DKning boshqa bo‘linmalari qatori, 
istiqbolda “Nurobod” ishlab chiqarish maydonining 
ham qazib olish va qayta ishlash quvvatlarini tex-
nik va texnologik qayta jihozlash ishlari olib bori-
ladi. Shuningdek, “Arnasoy”, “Tuvaktov”, “Janubiy 
Ingichka”, “Ag‘ron” (Sharqiy qanot) maydonlarida 
burg‘ilash ishlarini olib borish, uran qazib olish va 
qayta ishlash majmualarini qurish nazarda tutilgan. 
Hozirgi kunda korxonada uran ishlab chiqarishning 
9,2 foizi mazkur kon hisobiga to‘g‘ri keladi. Yutuq-
larga, hech shubhasiz, 890 nafar burg‘ilovchi, geo-
log, geotexnolog, muhandis-texnik xodimlardan 
iborat jamoaning bor bilim va tajribalarini zimma-
laridagi mas’uliyatli vazifalarni sharaf bilan bajarish 
yo‘lida safarbar etish orqali erishilmoqda. 

Konda 2030-yilga qadar geologiya-qidiruv ishlari 
orqali uran zaxiralarini 9150 tonnaga yetkazish bel-
gilangan. Kon jamoasi ishlab chiqarish bilan bog‘-
liq davlat rejalarini o‘z vaqtida uddalab kelayotgani 
tahsinga loyiq. Jumladan, joriy yilning o‘tgan davri-
da yarim tayyor mahsulot 114,5 foizga, burg‘ilash 
ishlari 113,1 foizga, ishlab chiqarishga tejamkor 
texnologiyalarni qo‘llash orqali mahsulot tannarxi-
ni kamaytirish bo‘yicha reja 104,5 foizga bajarildi.

 “Sobirsoy” geotexnologik koni maydonlarida 
burg‘ilash va uranni qazib olish ishlarini olib bo-
rishda bosh mutaxassislar N.Yusupov, J.Ro‘ziyev, 
U.Shodiyev, Sh.Do‘stmuradov, X.Toshboyev, geo-
texnologik va quduqlarni burg‘ilash, qurish va ta’-
mirlash bo‘yicha uchastkalar boshliqlari Z.Azimov, 
K.Ro‘ziyev, S.Xaqberdiyev, X.Boboqulov, unum-
dor eritmalarni qayta ishlash uchastkasi boshlig‘i 
F.Ulug‘ov, mexanik-ta’mirlash ustaxona uchast-
kasi boshlig‘i T.Faxrutdinov, texnologik nasoslar-
ni ta’mirlash va montaj qilish uchastkasi boshlig‘i 

4200 tonna bo‘lgan 2-sonli texnologik liniya ishga 
tushirildi. Bugungi kunda, sexda PVX quvurlari ish-
lab chiqarish ikki baravar oshib, 27 xildagi, polieti-
len quvurlari liniyasida 24 xildagi mahsulot ishlab 
chiqarilmoqda. 

Ishlab chiqarilayotgan mahsulotlarning asosiy 
buyurtmachisi va iste’molchisi “Navoiyuran” dav-
lat korxonasining geotexnologik  konlari va qisman 

Navoiy kon-metallurgiya kombinati tizimida ishlab ketgan, 
kasbiga sadoqatli insonlar haqida ko‘p gapiriladi. Yaxshi 
insonlarni odamlar hech qachon unutmaydi. Tez-tez esga oladi, 
xotirlaydi. Rahmatli Yerkin og‘a Djiyenbayev ana shunday 
insonlar sirasiga kiradi. Lavhamiz qahramoni ibratli hayot yo‘li, 
olijanob fazilatlarga ega inson edi.

Yerkin Aydarovich 1958-yilda Yuqori 
Chirchiq tumanida dunyoga kelgan. Esini 
tanib-tanimay otasidan erta ayrildi. Bir etak 
murg‘ak bilan qolgan Zulfiya aya ham ota, 
ham ona o‘rnida olti nafar farzandiga mehr 
bag‘ishladi. O‘g‘il-qizlarini orzu-umidlar bi-
lan o‘stirish, ilmli qilish uchun barcha sha-
roitlarni yaratdi. Yerkin og‘a hayot qiyinchi-
liklarining zahmatini totib ulg‘aydi. 

Xalqimizda: “Olmaning tagiga olma tu-
shadi”, degan gap sulolalar davomchilari-
ga ham taalluqlidir. Uning otasi o‘z davri-
ning tanilgan muhandis-mexanigi, el-yurt-
ga mehnati singgan mohir kasb egasi edi. 
Bu fazilat Yerkin og‘aga ham o‘tdi. O‘rta 
maktabni tugatgandan so‘ng, 1976-yilda 
Toshkent davlat politexnika instituti (hozir-
gi Toshkent davlat texnika universiteti) ta-
labasi bo‘lish baxtiga erishdi. Ushbu nufuz-
li oliygohda dunyodagi noyob kasblardan 
biri – marksheyderlik ishi mutaxassisligi 

bo‘yicha ustozlaridan saboq oldi. O‘qishni 
muvaffaqiyatli tugatib, konchilik muhandis-
marksheyderi mutaxassisligi bo‘yicha oliy 
ma’lumotga ega bo‘ldi.

- U insonni juda yaxshi bilaman. Bir 
mahalla, bir ko‘chada yashaganmiz. Ishi-
ni, oilasini yaxshi ko‘rardi. Butun mahalla 
bu namunali xonadonni ziyoli oila sifatida 
bilar, havas qilardi. U kishi bilan gurung-
lashgan har qanday inson uning fikr-mu-
lohazalaridan huzur qilardi. Eng muhimi, u 
kishidan ko‘p narsalarni o‘rgansa bo‘lardi, 
- deydi mahalladoshi Maxmud aka Fozi-
lov. – Afsuski, bevaqt o‘lim uni juda erta, 
endi orzu-havaslarining ro‘yobini ko‘ra-
man degan pallada, 2011-yilda, 53 yoshi-
da oramizdan olib ketdi. Hamyurtimizdan 
yorqin xotiralar qoldi.

Insonning baxtli yashashi munosib yos-
tiqdosh topishiga bog‘liq. Yerkin og‘a ham 
yor topishda adashmadi. Rus tili va adabi-

yoti fani o‘qituvchisi Zulfiya Djunisova bi-
lan 1980-yilda taqdir rishtalarini bog‘ladi. 
Birin-ketin uch nafar o‘g‘il farzandi dunyo-
ga keldi. Shu tariqa, Krasnogorsk qo‘rg‘o-
nida yashovchi oilada shirin tashvishlar 
boshlandi. O‘rni kelganda aytish kerakki, 
Zulfiya opa tajribali pedagog, qo‘rg‘onda 
yashovchi aholi farzandlarining mehribon 
muallimasi sifatida 20 yil ta’lim sohasida 
mehnat qildi.

Yerkin og‘a kasbga doir ilk faoliyati-
ni 1981-yilda Bekobod sement zavodida 
boshladi. Mehnati, fazilatlari bilan yangi ja-
moada o‘z o‘rnini topdi. Yaxshi mutaxassis 
sifatida shakllandi. Ilmi, intilishi bilan jamo-
atchilik, ustozlar nazariga tushdi. Hayoti-
da katta iz qoldirgan ikki yillik mehnatdan 
so‘ng u Leninobod kon-kimyo kombinati-
ga qarashli 2-kon boshqarmasiga (keyin-
chalik Navoiy kon-metallurgiya kombinati 
tarkibiga o‘tkazilgan) ishga o‘tdi. Bu yerda 
o‘n besh yil sidqidildan mehnat qildi. Yil-
lar o‘tib, shogird sifatida korxonaga kelgan 
yigitning o‘zi ham ustoz darajasiga yetdi. 
Ko‘plab yoshlarga murabbiylik qilib, ularga 
ish tajribasi, kasb sirlarini o‘rgatdi. 

U yoshligidan qiziquvchan, intiluv-
chan, ratsionalizator bo‘lgani bois, ishlab 
chiqarishda yangilik yaratishga o‘ch edi. 

1990-yilda uning ixtiro etgan taklifi ishlab 
chiqarishga tadbiq etilgani unga shuhrat 
va katta rag‘bat keltirdi. Soha fidoiysining 
ko‘p yillik fidokorona mehnati va xizmatlari 
bir necha bor Faxriy yorliqlar va qimmat-
baho sovg‘alar bilan taqdirlangan. Yerkin 
og‘a ham, Zulfiya opa ham bir umr ishla-
gan sohalari rivojiga xizmat qildi. Sulola 
an’anasini bugun farzandlari davom etti-
rishmoqda.   

- Dadam rahmatli talabchan, shu bilan 

birga, mehribon, samimiy inson edi. Biz-
ning ta’lim-tarbiyamizga birinchi darajali 
vazifa sifatida qarardi. Vaqt topib, fanlar-
ni qanday o‘zlashtirishimizni nazorat qi-
lar, kezi kelsa yordam berardi. Shu sabab 
bo‘lsa kerak, hammamiz oliy ma’lumotli 
bo‘lib yetishdik, - deydi to‘ng‘ich farzandi 
Yernur Djiyenbayev. – Ayni paytda ukam 
Beknur Olmaota shahrida yashaydi. Taj-
ribali shifokor bo‘lib tanilgan. Janar tran-
sport sohasida ishlaydi. O‘zim muhtaram 

Prezidentimiz yaratayotgan imkoniyatlar-
dan foydalanib, tadbirkorlik bilan shug‘ul-
lanib kelayapman.  

Darhaqiqat, Yernur respublikamizda ta-
niqli beznes vakili. Ayni paytda Navoiy vilo-
yatida yirik investitsion loyihaga rahbarlik 
qilmoqda. Shu bilan birga, “Shamol Zaraf-
shan Energy” mas’uliyati cheklangan jami-
yati loyiha katta menejeri vazifasida ishlab 
kelayapti. Bu bilan sulola davomchisi yur-
timizda tadbirkorlikni rivojlantirishga katta 
hissa qo‘shib, biznesdagi muvaffaqiyati va 
ijtimoiy faolligi bilan boshqalarga namuna 
bo‘lmoqda. Mustaqilligimizning o‘ttiz uch 
yilligi arafasida O‘zbekiston Respublika-
si Prezidentining farmoyishi bilan u “Faol 
tadbirkor” ko‘krak nishoni bilan taqdirlandi.

Har bir inson uchun o‘zidan yaxshi nom 
qoldirishi azaliy an’anadir. Bu yuksak sha-
rafga erishgan insonlar ikki olam saodatiga 
musharraf bo‘ladi. Xayrli kunlar arafasida 
bunday insonlarni xotirlash, barcha fazi-
latlarini eslash va aytib o‘tish bizning bur-
chimiz. Yerkin og‘a Djiyenbayev shunday 
fidokorona ishlab, ibratli yashagan inson 
edi.

Abdumajid JO‘RAYEV.

Navoiy kon-metallurgiya kombinatining bo‘linmalari 
bo‘lib, mahsulotlarning sifat ko‘rsatkichlari me’yo-
riy hujjatlarga to‘liq mos keladi. Bundan tashqari 
PVX va PE mahsulotlari ishlab chiqarish sifat me-
nejmenti tizimining ISO 9001:2015 sertifikatiga ega 
bo‘lib, uning talablariga to‘liq  amal qilinayapti.

Sex jamoasi yuksak marralarni ko‘zlagan holda, 
2024-yilda polivinilxlorid mahsulotlari ishlab chiqa-
rishni o‘tgan yilga nisbatan 120 foizga, polietilen 
mahsulotlari ishlab chiqarishni 107 foizga o‘sishini 
ta’minlashni maqsad qilgan.

Ushbu vazifalarni sidqidildan bajarishda ekst-
ruder mashinistlari B.Safarov, M.Isankulov, 
G.Qurbonova, ta’mirlovchi chilangar X.Nurimov, 
elektromontyor A.Elmurzayev, transportirovkachi-
lar Sh.Tog‘ayev, O.Jo‘rayev va B.Janiyevlarning 
xizmatlari beqiyosdir.

Salkam 30 yillik tarixga ega sexga dastlab 
A.Ilchenko, keyinchalik V.Bezugliy va M.Hasanov 
singari mutaxassislar rahbarlik qilishgan. Jamoaga 
2014-yildan buyon Sh.Turanov rahbarlik qilib kel-
moqda. Boshliq o‘rinbosari Z.Amirqulov, sex texno-
logi A.Axmedov, sex katta ustalari S.Babamuradov 
va O.Norboyevlar, smena ustasi S.Berdiyev, me-
xanik A Doliyev, energetik T.Islyamov, mehnat mu-
hofazasi va texnika xavfsizligi bo‘yicha muhandis 
Z.Raxmanov, iqtisodchi I.Shadiyev kabi soha ilg‘or-
lari shijoat bilan mehnat qilishmoqda. Bir so‘z bilan 
aytganda, sex jamoasi Nurobodda uran koni tash-
kil topganligining 60 yillik yubileyini yuksak mehnat 
zafarlari, ertangi kunga ishonch va ulkan rejalar bi-
lan munosib qarshi olmoqda.

“Navoiyuran” davlat korxonasida uranni qazib 
olish va qayta ishlash hajmlarini oshirish yuzasi-
dan “Nurobod” ishlab chiqarish maydonida ko‘z-
da tutilgan vazifalarni malakali ishchi-xizmatchi va 
muhandis-texnik xodimlardan iborat ahil jamoamiz 
sharaf bilan bajaradi.

Azim KARIMOV,
“Nurobod” ishlab chiqarish 

maydoni boshlig‘i.

R.Raxmatov, geofizik izlanishlar uchastkasi bosh-
lig‘i D.Raimqulov, avtogaraj boshlig‘i X.Axmedov, 
tarmoqlar va podstansiyalar uchastkasi boshlig‘i 
I.Achilov, shuningdek, burg‘ilovchilar, geotexnolo-
gik quduqlar operatorlari, asl va nodir elementlar-
ni ajratish apparatchilari, burg‘ilash va geotexnolo-
gik jihozlarni ta’mirlash bo‘yicha navbatchi elektr-
chilangarlar, elektrgazpayvandchilar va avtomobil 
haydovchilari o‘zlarining munosib mehnatlari bilan 
boshqalarga o‘rnak bo‘lishmoqda.

Plastmassa quvurlari va mahsulotlari ishlab chi-
qarish sexi tashkil etilishi mamlakatimiz uran sa-
noatida yangi davr boshlanayotganidan darak edi. 
Albatta, uranni yer ostida ishqorlash usulida qazib 
olishning texnologik tizimi konlar ochish, eritma re-
aktivini ma’dan konlarga yetkazib berish va yer osti 
qatlamidan samarali eritmani tortib olish  uchun 
mo‘ljallangan geotexnologik quduqlarni qurishni 
taqozo etardi. Dastlab, birinchi geotexnologik qu-
duqlarda yer osti ishqorlash usuli bilan qazib olish-
da metall quvurlardan foydalanilgan. Ammo uran 
rudalari chuqurligining oshishi bilan arzonroq va 
kam mehnat talab qiladigan plastik tuzilmalardan 
foydalanish zarurati tug‘ildi. Natijada korxonaning 
quduqlarni jihozlashda ishlatiladigan quvurlarga 
bo‘lgan ehtiyojini qondirish uchun 1996-yilda ush-
bu sex foydalanishga topshirildi. 

U Germaniya va Italiya kabi ilg‘or mamlakatlar-
da ishlab chiqarilgan yuqori texnologiyali asbob-
uskunalar bilan jihozlandi. O‘sha yili noyabr oyida 
ishlab chiqarish quvvati yiliga 3 ming tonna bo‘lgan 
1-sonli PVX liniyasi ishga tushirildi va geotexno-
logik konlarni polivinilxlorid quvurlar bilan uzluksiz 
ta’minlash yo‘lga qo‘yildi. Ishga tushirilgan yili quv-
vati 3 ming tonna bo‘lgan sexda, bugungi kunga 
kelib yiliga har xil o‘lchamdagi 8 ming tonna poli-
vinilxlorid va 450 tonna polietilen quvurlari ishlab 
chiqarilmoqda. 

Yangi konlar ochilishi hisobiga polivinilxlorid qu-
vurlariga bo‘lgan talab keskin oshib bordi. Shuni 
hisobga olib, 2008-yil dekabr oyida yillik quvvati 

Suratda Yernur DJIYENBAYEV.

ISSIQ KUNLARDA QANDAY ISSIQ KUNLARDA QANDAY 
OVQATLANISH KERAK?OVQATLANISH KERAK?

Mustaqillik mushoirasiMustaqillik mushoirasiShifokor maslahatiShifokor maslahati

Inson tug‘ilganidan qabul qiladigan birinchi mahsulot bu-sut. 
Sut mahsulotlari yoshu qarining kunlik ratsionida bor va 
bo‘lishi shart. Eramizdan oldin hayot kechirgan avlodlarimiz 
va bugungi insoniyat bu mahsulotning foydaligini e’tirof 
etishgan. Sut va sut mahsulotlari tarkibida inson organizmi 
uchun zaruriy 8 ta aminokislota, 80 ga yaqin foydali mikro va 
makroelementlar, 50 ga yaqin vitaminlar, fermentlar borligi 
aniqlangan va bu zamonaviy energetik ichimliklarga nisbatan 
ancha foydali!

Rossiya Tibbiyot fanlar akademiyasi 
Ozuqa instituti olimlari tavsiyasiga bino-
an 1 kishi uchun yillik sut mahsulotlari 
me’yori – 390 kilogramm deb belgilan-
gan. Bunda asosiy urg‘u sutga qara-
tilgan. Sut kalsiyga boy bo‘lib, suyak 
to‘qimasi sog‘lom o‘sishi va nerv siste-
masining me’yorida faoliyat ko‘rsatishi 
uchun muhimdir. Sutdagi kalsiy yengil 
hazm bo‘ladi, fosfor mikroelementi bilan 
yaxshi birikkan bo‘ladi. Sigir suti intel-
lektni juda tez va maksimal rivojlanti-
ruvchi yagona mahsulot.

Sutning iliq holda ichilgani sovuq sut-
ga nisbatan 2 barobar foydaliroq. Bir 
stakan sut tarkibida inson uchun kerakli 
kunlik oqsilning foydali mikroelementlar 
bilan birgalikdagi zaxirasi mavjud.

Qadimgi Misr, Gretsiya va Rimda 
sutga “Hayot sharbati”, “Salomatlik 
manbai”, “Oq rangdagi qon”, deb be-
korga ta’rif berishmagan. Sut tarkibi-
dagi triptofan moddasi organizmda 
nikotin kislotasini sintez qiladi va mar-
kaziy asab tizimining normal faoliyat 
ko‘rsatishiga sabab bo‘ladi. Bir stakan 
iliq sutga asal qo‘shib kechda ichilsa 
emotsional, asabiy, hayajondagi kishi-
lar uchun sog‘lom uyqu ta’minlanadi. 
Yoshi qirqdan o‘tgan odamlarda ba’zan 
sutni hazm qilish qiyinlashadi, lekin ya-
ngi sog‘ilgan sut o‘rniga qaynatilganini 
yoki biror xil sut mahsulotini qabul qilish 
bilan kunlik me’yorni to‘ldirish mumkin. 
Sutdan tayorlanadigan tvorog, brinza 
va pishloq, ayniqsa katta yoshli ayol-
larda menopauzaga yaqin davrda gor-
monal fon pasayishi natijasida kalsiy 
mikroelementining organizmdan yuvilib 
ketishi va suyaklar mo‘rtlashishiga qar-
shi muhim tabiiy mahsulot hisoblanadi. 
Ibn Sino bobokalonimiz ham sut va sut 
mahsulotlarini insonlar uchun eng sara 
va foydali deb hisoblaganlar. Botkin esa 
sutni yurak va buyrak kasalliklarini da-
volashda qimmatbaho vosita deb tan 

olgan. Chunki sut tanada suyuqliklar 
chiqishini tezlashtirib, shishlarni yo‘qo-
tuvchi foydali ichimlikdir.

Sanoat korxonalarida ishlayotgan 
ishchilarga zaharli moddalarning zararli 
ta’sirini yo‘qotish uchun bepul beriladi-
gan sut tarkibidagi oqsil toksik modda-
larni neytrallaydi. Sut mahsulotlari is 
gazi, kislotalar va bo‘yoqlar parlanishi-
dan hosil bo‘ladigan zaharlarni kesadi. 
Uzoq umr ko‘ruvchilar menyusida sut va 
sut mahsulotlari hamisha serob bo‘ladi. 

Dunyoda 1-iyun – “Sut kuni”, deb 
belgilangan. Amerika Men shtati univer-
siteti olimlari aniqlashicha, xotira yax-
shilanishida nafaqat sut, balki pishloq 
va qatiq ham juda foydali. Sut tarkibi-
dagi tabiiy antioksidantlardan miyada 
glutation hosil bo‘lib, miya hujayralarida 
oksidlanish jarayonlariga qarshi davo-
lovchi vosita hisoblanadi. Stomatologi-
ya sohasida pishloq kariyesga qarshi 
eng yaxshi vosita ekanligi sir emas.

Xafaqonlik kasalligi bo‘lgan inson-

lar guruhi orasida o‘tkazilgan tajribada 
haftaning besh kunida yogurt yoki qatiq 
iste’mol qilgan gipertoniklarni bu mah-
sulotlarni iste’mol qilmaganlarga qara-
ganda qon bosimi oshishi kam bezovta 
qilgani aniqlandi. 

Sut mahsulotlarining oqsillari qandli 
diabetga uchragan bemorlarda qonda-
gi glukoza miqdorini insulin sekretsiya-
sini me’yorlashtirishi ham ilmiy isbotini 
topgan. Sut tarkibidagi Omega-3 yog‘ 
kislotalari markaziy asab tizimi faoliya-

tini yaxshilab, miyada demensiya va 
kongitiv buzilishlar paydo bo‘lish xavfini 
kamaytiradi. Ichak mikroflorasiga ijobiy 
ta’sir qilish bo‘yicha ham sut mahsulot-
lari eng hamyonbop va qiyinchiliksiz to-
piladigan mahsulotdir.

Ayniqsa, oxirgi ikki yilda “Do‘stlik” 
agrofirmasi yetishtirib berayotgan sut 
maxsulotlari Tibbiy-sanitariya bo‘limi-
da davolanayotgan bemorlar, ularning 
oila a’zolari, tibbiy ko‘rikga keluvchilar 
uchun foydali ekanligi to‘liq isbotlan-
moqda. Xalqimiz salomatligini mustah-
kamlash va kasalliklarning oldini olish-
da sut va sut mahsulotlarining ijobiy 
ta’sirini inobatga olgan holda TSB hu-
dudida ushbu mahsulotlar do‘koni tash-
kil etgan mutasaddilarga xalq nomidan 
chuqur minnatdorchilik izhor qilamiz va 
sut mahsulotlari turlari yanada ko‘payi-
shini kutib qolamiz.

Gulbahor NURIDDINOVA,
TSB Ayollar maslahatxonasi 

mudiri.

Havo harorati yuqori bo‘lgan kunlarda 
ovqatlanish fiziologiyasi bo‘yicha olib  
borilgan tadqiqotlar, ayniqsa, issiq kunlarda 
ovqatlanish bilan bog‘liq kasalliklarning 
oldini olish uchun ma’lum bir qoidalarga 
rioya qilish zarurligini ko‘rsatmoqda. Yoz 
faslida taom tarkibi, miqdori va sifatini issiq 
iqlimga moslashtirish kerak. Oqsil manbai 
hisoblangan qo‘y, mol, parranda  go‘shtlari 
va baliq mahsulotlarini sut, qatiq bilan 
almashtirish maqsadga muvofiq bo‘ladi.

Sut, qatiq, suzma va boshqa shunga o‘xshash mahsulotlarda 
ham organizm uchun zarur bo‘ladigan oqsillar mavjud. Mavsum-
da sergo‘sht, qovurilgan, yog‘li va dudlangan taomlarni iste’mol 
qilishdan cheklanilmasa tanada kislota ko‘payadi. Issiq kunla-
ri shirinlik va pishiriqlar iste’molini ham birmuncha kamaytirgan 
ma’qul. Ularning o‘rniga turli-tuman meva, poliz mahsulotlari is-
te’molini ko‘paytirish foydalidir.

Ma’lumki, jazirama kunlarda suv eng ko‘p iste’mol qilinadi. 
Chanqaganda sovuq suv o‘rniga ko‘k choy va har xil o‘tlardan 
tayyorlangan damlamalarni ichish tavsiya etiladi. Bunday ichim-
liklar organizmdagi chanqoqlikni uzoqroq qondirib turish xususi-
yatiga ega. Sog‘lom insonlar uchun kunlik suv iste’moli me’yori 
3 litr. Yurak-qon tomir, buyrak xastaligi bor bemorlarga ko‘p suv 
ichish tavsiya etilmaydi. Issiq kunlarda spirtli ichimliklar, qora 
choy va kofe ichish yaramaydi. Shuningdek, gazli, shirin ichim-
liklar ham chanqoqni qondirmaydi. Yozda iste’mol qilinadigan 
sho‘rva, palov, lag‘mon, chuchvara va boshqa turli taomlar miq-
dori kamaytirilishi kerak. Yoz kunlari nihoyatda to‘yib ovqatlanish 
oshqozon ichak funksiyasining buzilishiga olib keladi. Ishtahani 
jilovlab turish uchun nonushta, tushlik va kechki ovqatlar orasida 
kamida ikki marta meva-cheva va poliz mahsulotlaridan tamaddi 
qilib olish mumkin. Pishiqchilik ne’mati bo‘lgan qovun va tarvuzni 
imkon qadar tushlikda iste’mol qilish maqsadga muvofiqdir.

Yana bir muhim jihatni ta’kidlamoqchiman. Taom tayyorlashda 
masalliqlar eskirmaganligiga e’tibor qaratish lozim. Chunki biz-

ning sharoitda yuqori harorat ta’sirida masalliqlarning aynishi, 
buzilishi oqibatida ovqatdan zaharlanish holatlari uchrab turadi. 
Issiq kunlari qiymalangan go‘sht, baliq, kalla-pochalardan tayyor-
langan somsa, kotlet, chuchvara, manti iste’molida juda ehtiyot 
bo‘lish kerak. Bekalarimiz qiymalarni bevosita taom pishirishdan 
oldin tayyorlashsa yaxshi bo‘ladi.

Bugun O‘zbekistonda ko‘plab insonlar ortiqcha vazn yoki u tu-
fayli kelib chiqadigan kasalliklardan ozor chekadilar. Xo‘sh, ortiq-
cha vaznga nima sabab bo‘lishi mumkin, Jahon sog‘liqni saqlash 
tashkilotining ma’lumotlariga ko‘ra, 2012 yilda 56 million o‘limning 
38 millioni yoki 68 foizi yuqumli bo‘lmagan kasalliklar-yurak qon-
tomir, qandli diabet, saraton va surunkali nafas olish kasalliklari 
oqibatida sodir bo‘lgan. Bu kasalliklarning xavfli omillari-bu no-
to‘g‘ri ovqatlanish, ovqatlanish tartibi va me’yoriga rioya qilmaslik, 
jismoniy faollikning past darajadaligi, tamaki chekish va alkogolli 
mahsulotlarni iste’mol qilish hisoblanadi.

Sog‘ligingiz mustahkam bo‘lishini istasangiz, ertalabki no-
nushtaga sut mahsulotlari, meva, sabzavot, qaynatilgan go‘sht, 
tarkibida oqsil va uglevod bo‘lgan mahsulotlarni, tushlikda yengil 
hazm bo‘ladigan sho‘rva, suvda yoki bug‘da tayyorlangan kotlet-
lar, salat va ko‘katlarni tanovul qiling. Kolbasa, konserva va tuz-
langan mahsulotlar, sho‘r baliq, dudlangan go‘shtlar chanqoqni 
oshirishdan tashqari yurak qon-tomir, oshqozon ichak tizimi faoli-
yatiga salbiy ta’sir ko‘rsatadi. Kechki ovqat yengil hazm bo‘luvchi 
suyuq taomlardan iborat bo‘lishi lozim.

Baxtigul UTEMURATOVA,
Tibbiy-sanitariya bo‘limi poliklinikasi 

terapevt vrachi.

Istiqlolni berdi, toj-taxtni berdi,
Dillarga o‘zgacha zo‘r ahdni berdi,
Xalqimga iqbolni, hur baxtni berdi,
Qalbimda shukuh va surur - Istiqlol,
Xalqimga iftixor, g‘urur – Istiqlol! 
  Istiqlol taqdirim kitobidir – bu,
  Toleim, taqdirim xitobidir – bu,
  Davrning yuksalish shitobidir – bu,
  Qalbimda shukuh va surur - Istiqlol,
  Xalqimga iftixor, g‘urur – Istiqlol! 
Yurtboshim xalqimga rahnamo, sarbon,
Nurli manzillarga yo‘l oldi karvon,
Erkinlik, ozodlik – barchamizga shon,
Qalbimda shukuh va surur - Istiqlol,
Xalqimga iftixor, g‘urur – Istiqlol! 
  Yangi O‘zbekiston ko‘kka cho‘zar bo‘y,
  Har yonda o‘zgarish, yarashar xushro‘y,
  Bu kun yurtda bayram, bugun katta to‘y,
  Qalbimda shukuh va surur - Istiqlol,
  Xalqimga iftixor, g‘urur – Istiqlol! 
Marralar, yutuqlar yo‘ldosh elimga,
Shukronalik zavqi hamroh dilimga,
Taraqqiyot poydor doim yo‘limga,
Qalbimda shukuh va surur - Istiqlol,
Xalqimga iftixor, g‘urur – Istiqlol! 
  Buyuk kelajaging sha’nga o‘ralgan,
  Dovrug‘ing dunyoga, yurtga taralgan,
  Ilmu tafakkurdan, shondan yaralgan,
  Qalbimda shukuh va surur - Istiqlol,
  Xalqimga iftixor, g‘urur – Istiqlol! 
Kelajak asosi, o‘zagi o‘zing,
Baxtimiz timsoli har bitta so‘zing,
Yurtini sharaflab har o‘g‘il-qizing,
Qalbimda shukuh va surur - Istiqlol,
Xalqimga iftixor, g‘urur – Istiqlol! 
  Baxtim solnomasi, taqdirim erur,
  Elimga, dilimga bag‘ishlagay nur,
  Bu kunlar qalblarga bag‘ishlar huzur,
  Qalbimda shukuh va surur - Istiqlol,
  Xalqimga iftixor, g‘urur – Istiqlol! 

Onamdek yagona borimsan, Vatan,
Jonimning oromi orimsan, Vatan.
Millatim g‘ururi, sharafu shonim,
Mustahkam qo‘rg‘onim, norimsan, Vatan!
 Bag‘ringda baxtiyor quvonchga to‘lib,
 Ulkan yuksalishdan doim shod bo‘lib,
 Madhingni ulug‘lab, yuribman kulib,
 Cholg‘uchi qo‘lida torimsan, Vatan!
Tinch-totuv zaminning farzandi o‘zim,
Yurtim jamolingdan quvnaydi ko‘zim,
Tilidan bol tomib aytgan har so‘zim,
Cho‘qqini ko‘zlagan sorimsan, Vatan!
 Taraqqiyot sari odimlaydi el,
 Turfa o‘zgarishdan yayramoqda dil,
 Olis manzillarga eltguvchi bir yo‘l, 
 Mustahkam va metin dorimsan, Vatan!

Lobar USMONOVA,
Zarafshon qurilish boshqarmasi ishchisi.

Yangi O‘zbekiston jannat makondir,
Bag‘rida farovon, munavvar hayot.
Bu yurtki, elimga sharafu shondir,
Dillarda barq urar qo‘shig‘u bayot.
 Mustaqillik erur eng ulug‘ ne’mat,
 Bu bir-la yashnagay hattoki bashar.
 Inongum, qalblarga surur bag‘ishlab,
 Istiqlol abadiy, manguga yashar.
Bu kungi shukuhdan shodondir dilim,
Shukrona baxsh etib, yorqin iz solar.
Eng ulug‘, eng aziz ayyomdan elim,
O‘zgacha kayfiyat, zavqu shavq olar.

Shahnoza SULAYMONOVA.

Bulutlar orasidan charaqlagay quyoshim, 
Mustaqillik zavqidan mag‘rurdir endi boshim.
Gulla-yashna diyorim, jahonim O‘zbekiston,
Sen uchun bitgaydurman qasida hamda doston.
 Olamaro yangragay o‘zbek degan ovozim,
 Osmonlarni quchgaydir eh, shiddatli parvozim.
 Yurtimizni tan oldi butun jumlai jahon,
 Hayot shunday go‘zaldir va shundayin charog‘on. 
Istiqlolning quyoshi porlagay yo‘limizda,
Endi erkimiz ham doimo qo‘limizda.
Buyuk davlat qurishga sarf etayin bardoshim,
Bizni doim qo‘llagay yurt otasi, Yurtboshim!

Abdulla JUMAYEV,
2-gidrometallurgiya zavodi xodimi.

Yurtimda kezmoqda ajib bir shukuh,
Dillarga bag‘ishlab o‘zgacha surur.
Mustaqillik berar tani-jonga ruh,
Yurakda jo‘sh urar iftixor, g‘urur.
 Yuksakka bo‘y cho‘zar qadalgan nihol,
 Kundan-kun ulg‘ayar kelajak avlod.
 Xalqimga bu baxtni berdi Istiqlol,
 Yorqin istiqbolga qadam tashlar shod.
Porloq kelajakka ortmoqda ishonch, 
Bu yo‘lda elimga baxt-omad kulsin.
Muborak ayyomki, baxsh etib quvonch, 
Mustaqillik hamisha abadiy bo‘lsin!

Dildora KARIMOVA.

Avlodlar mardona dovonlar oshar,
Shukuhli chog‘larda ilhomlar toshar,
Yutuqlar bardavom, el baxtli yashar,
Qalbimda shukuh va surur - Istiqlol,
Xalqimga iftixor, g‘urur – Istiqlol! 
  Yuksalish zavqidan quvonch to‘lajak,
  Avlodlar, albatta, baxtli bo‘lajak,
  Bag‘riga chorlaydi nurli kelajak,
  Qalbimda shukuh va surur - Istiqlol,
  Xalqimga iftixor, g‘urur – Istiqlol! 
Dunyoga andoza, ko‘z-ko‘z qilgaymiz,
Bu ayyomni doim aziz bilgaymiz,
Baxtiyor millatmiz, kuchga to‘lgaymiz,
Qalbimda shukuh va surur - Istiqlol,
Xalqimga iftixor, g‘urur – Istiqlol! 
  Iqboli sarbaland, tolei porloq,
  Manzillar nurafshon, bora yo‘li oq,
  Bundan-da elimning ko‘ngillari chog‘,
  Qalbimda shukuh va surur - Istiqlol,
  Xalqimga iftixor, g‘urur – Istiqlol! 
Ishochni oshirar zamona zayli,
Bularning barchasi zamon tufayli,
Ey, ozod yurtdoshim hur yasha mayli,
Qalbimda shukuh va surur - Istiqlol,
Xalqimga iftixor, g‘urur – Istiqlol! 
  Istiqlol bor ekan, mag‘rurdir boshim,
  Baxt, omad hamisha erur yo‘ldoshim,
  Qaddingni baland tut, aziz yurtdoshim,
  Qalbimda shukuh va surur - Istiqlol,
  Xalqimga iftixor, g‘urur – Istiqlol! 
Ilhombaxsh tuyg‘ular yaratajak bayt,
Taqdirdan, hayotdan rozi bo‘lgan payt,
Bundan-da ziyoda quvonch bormi ayt,
Qalbimda shukuh va surur - Istiqlol,
Xalqimga iftixor, g‘urur – Istiqlol! 
  Hamisha qadringni gulga o‘rayman,
  Ollohdan elimga iymon surayman,
  Yurtimga istiqbol, rivoj tilayman,
  Qalbimda shukuh va surur - Istiqlol,
  Xalqimga iftixor, g‘urur – Istiqlol!

Abdumajid JO‘RAYEV.

Is t iq lo l  madhiIs t iq lo l  madhi

VatanVatan

Yangi O‘zbekistonYangi O‘zbekiston

Mustaqil Mustaqil 
diyorimizdiyorimiz

ShukuhShukuh

Kombinatda mehnat qilayotgan ishchi-xodimlar orasida ijod bilan shug‘ullanib kelayotgan 
hamkasblarimiz anchagina. Ularning ijod namunalari doimiy ravishda ijtimoiy tarmoqlar, 
“Konchilar hayoti” gazetasida yoritilib, to‘plam shaklda nashr etib kelinmoqda. 
Hamkasblarimizdan eng ulug‘, eng aziz bayramga bag‘ishlab yozilgan namunalarni siz, 
azizlarga havola etishni lozim topdik.

Madhingni Madhingni 
kuylaymiz, kuylaymiz, 
Istiqlol!Istiqlol!


